
				এই পাতাটির মুদ্রণ সংশোধন করা প্রয়োজন। 
পথের শেষ
প্রতি পদেই অন্তর উৎসুক
অজানা কোন নিরুদেশের তরে ; ভোরের বেলা দুয়ার খুলে দিয়ে
বাহির হ’য়ে এলেম পথের পরে ।
বেলা এখন অনেক হ’য়ে গেছে,
পেরিয়ে চলে এলেম বহুদূর । ভেবেছিলেম পথের বাকে বাকে
নব নব ভাগ্য আমায় ডাকে, হঠাৎ যেন দেখতে পাব কা’কে,
শুনতে যেন পাব নূতন স্থর । তা’র পরেতে অনেক বেলা হলো
পেরিয়ে চলে এলেম বহুদূর ।
অনেক দেখে ক্লান্ত এখন প্রাণ,
ছেড়েছি সব অকস্মাতের আশা । এখন কেবল একটি পেলেই বঁচি,
এসেছি তাই ঘাটের কাছাকাছি,
এখন শুধু আকুল মনে যাচি
তোমার পারে খেয়ার তরী ভাসা ।
জেনেছি আজ চলেছি কার লাগি,
ছেড়েছি সব অকস্মাতের আশা ॥

	        এই পাতাটি অন্য কোনো ভাষায় উপলব্ধ নয়।

